 Տ Ե Ղ Ե Կ Ա Ն Ք
«Հողամասերի փոխանակություն կազմակերպելու և հողամաս ամրացնելու մասին» Հայաստանի Հանրապետության կառավարության որոշման նախագծի վերաբերյալ
ՀՀ շահագրգիռ մարմինների առարկությունների և  առաջարկությունների վերաբերյալ
	Առարկութան,
առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ ֆինանսների նախարարություն 

 
	1. Պետական գույքի կառավարման մասին ՀՀ օրենքի 28-րդ հոդվածի 3-րդ մասի համաձայն՝ պետական գույքի անհամարժեք փոխանակության դեպքում կողմերը մինչև գործարքի կնքումն ապահովվում են Հայաստանի Հանրապետության օրենսդրությամբ սահմանված կարգով գնահատված արժեքների գների տարբերության չափով դրամական փոխհատուցմամբ:
Հաշվի առնելով, որ թե Նախագծում և թե ներկայացված հիմնավորման մեջ առկա չէ հողամասերի գնահատված արժեքների գների վերաբերյալ տեղեկություն, ապա դրանց անհամարժեքության դեպքում առաջարկում ենք Նախագծում նախատեսել կողմերի մինչև գործարքի կնքումը ՀՀ օրենսդրությամբ սահմանված կարգով գնահատված արժեքների գների տարբերության չափով դրամական փոխհատուցմամբ ապահովելու վերաբերյալ կարգավորումներ:

2. Նախագծի 2-րդ կետով նախատեսվում է մեկամսյա ժամկետում ՀՀ օրենսդրությամբ սահմանված կարգով կնքել վերոհիշյալ հողամասերի փոխանակության մասին պայմանագիր՝ համաձայն նույն որոշման հավելվածում ներկայացված սխեմաների: Մինչդեռ՝ Նախագծին կից հավելված չի ներկայացվել:
3. Առաջարկում ենք Նախագծի 3-րդ կետը խմբագրել՝ սահմանելով դրույթ նշված գույքը ՀՀ առողջապահության նախարարության տիրապետմանն ու օգտագործմանը հանձնելու (ամրացնելու) վերաբերյալ:

	1. Ընդունվել է ի գիտություն։
2. Ընդունվել է ի գիտություն:
3.Առաջարկությունը չի ընդունվել
	1. Հողամասերի մակերեսների տարբերությունը պայմանավորված է այն հանգամանքով, որ որպես հատուցում առաջարկվող ք.Եղեգնաձոր Վ.Զորավար 35/1 հասցեում գտնվող 0,169 հա  առանձնացված հողամասը /վկայական N 02072019-10-0006/  ունի սահմանափակումներ՝ կապված օգտագործման հետ, մասնավորապես՝ հողամասի ելքային մասով ամբողջ երկարությամբ անցնում է ճնշումային գազատար։ Ուստի, հաշվի առնելով առաջարկվող հողամասի սահմանափակումները, կողմերը փոխանակման ենթակա հողամասերը համարում են համարժեք։ 

2.Փոխանակությունը կկատարվի որակավորում ունեցող չափագրողի կողմից տրված հատակագծերի հիման վրա գրանցված վկայականերով /վկայական N 02072019-10-0006 0,169հա;  վկայական N 2465896 – 0.13հա/:
3. Առաջարկությունը չի ընդունվել,քանի,որ նոր կառուցվող հիվանդանոցի համար տրամադրված հողամասը /1,0 հա/ արդեն ՀՀ կառավարության 2018 թվականի հոկտեմբերի 18-ի «Որպես նվիրատվություն հողամաս ընդունելու մասին» N 1171-Ա որոշմամբ ամրացված է ՀՀ Վայոց ձորի մարզպետարանին և անհրաժեշտ է  ամրացնել նաև փոխանակման արդյունքում ստացված 0,13հա հողամասը.


	Անշարժ գույքի կադաստրի պետական կոմիտե 
	Նախագծի 1-ին կետը առաջարկում ենք խմբագրել հետևյալ բովանդակությամբ.

«1. Կազմակերպել Հայաստանի Հանրապետության Վայոց ձորի մարզ, քաղաք Եղեգնաձոր, Վայքի թիվ 4 հասցեում գտնվող, Հայաստանի Հանրապետության սեփականությունը հանդիսացող թիվ 1 հիմնական դպրոցի զբաղեցրած բնակավայրերի, հասարակական կառուցապատման գործառնական նշանակության հողամասից օրենսդրությամբ սահմանված կարգով առանձնացված 0.169 հա հողամասը,  Հայաստանի Հանրապետության Վայոց ձորի մարզ, քաղաք Եղեգնաձոր, Զորավար Վարդանի փողոցի 34/Ա-1 հասցեում գտնվող, քաղաքացիներ Արտակ Ալոյանին և Արտակ Մանգասարյանին բաժնային սեփականության իրավունքով պատկանող 0.13 հա մակերեսով բնակավայրերի, հասարակական կառուցապատման գործառնական նշանակության հողամասի հետ փոխանակությունը:»:

 2-րդ կետում առաջարկում ենք «սխեմաների» բառը փոխարինել «WGS-84 (ARMREF 02) գեոդեզիական կոորդինատային համակարգով սահմանված կարգով կազմված հողամասերի հատակագծերի» բառակապակցությամբ:

Քանի որ 0.13 հեկտար մակերեսով հողամասը կից է ՀՀ կառավարության 2018 թվականի հոկտեմբերի 18-ի «Որպես նվիրատվություն հողամաս ընդունելու մասին» N 1171-Ա որոշմամբ ՀՀ Վայոց ձորի մարզպետարանին ամրացված քաղաք Եղեգնաձոր, Զորավար Վարդանի փողոց, 12/1 հասցեում գտնվող 1.0 հեկտար մակերեսով հողամասին, ուստի առաջարկում ենք նախագծի 3-րդ կետը խմբագրել հետևյալ բովանդակությամբ.

«3. Սույն որոշման 1-ին կետում նշված հողամասերի փոխանակությունից հետո Հայաստանի Հանրապետության Վայոց ձորի մարզ, քաղաք Եղեգնաձոր, Զորավար Վարդանի փողոցի 34/Ա-1 հասցեում գտնվող 0.13 հա մակերեսով հողամասը որպես պետական սեփականություն ամրացնել Հայաստանի Հանրապետության Վայոց ձորի մարզպետարանին:»:


	1.2.3.Առաջարկությունները ընդունվել են։
	1;2;3; Որոշման նախագծում կատարվել է համապատասխան փոփոխություն:



	Պետական գույքի կառավարման կոմիտե

ՀՀ առողջապահության նախարարություն


	     նախագծում և դրան կից փաստաթղթերում բացակայում են դպրոցին հատկացված հողամասից առանձնացված հողամասի (գույքի) նկատմամբ իրավունքների պետական գրանցման վկայականի տվյալները, առանձնացված հողամասի հասցեն, կադաստրային ծածկագիրը։

2. Անհրաժեշտ է նաև հիմնավորել ինչու է քաղաքացիների սեփականությունը համարվող 0.13 հեկտար մակերեսով հողամասի փոխանակման նպատակով պետությանը սեփականության իրավունքով պատկանող գույքից առանձնացվել 0.169 հեկտար մակերեսով հողամասը։
3.
Փոխանակության արդյունքում հողամասը կարող է «Կառավարչական իրավահարաբերությունների կարգավորման մասին» ՀՀ օրենքի համաձայն ամրացվել ՀՀ առողջապահության նախարարությանը։

4.Նախագծում նախատեսել նաև դրույթ՝ «Եղեգնաձորի թիվ 1 հիմնական դպրոց» ՊՈԱԿ-ի հետ կնքված անհատույց օգտագործման պայմանագրում փոփոխություն կատարելու մասին համապատասխան համաձայնագիր կնքելու մասին։
1.Անհրաժեշտ է նշել փոխանակման ենթակա հողատարածքների մանրամասները՝ հասցեներ, կադաստրային տվյալներ, սեփականատերերի անձնագրային տվյալներ, պետական սեփականություն հանդիսացող հողամասի ճշգրտված տվյալներ, հողամասի ճշգրտման արդյունքում կցել հատակագիծը՝ ցույց տալով առանձնացվող և փոխանակման ենթակա հողատարածքը, ինչպես նաև քննարկել Նախագծում փոխանակվող հողամասերի արժեքների (կադաստրային) վերաբերյալ նշում կատարելու հարցը: 

Միաժամանակ, տեղեկացնում եմ, որ նոր հիվանդանոցի կառուցման նպատակով հատկացված 1հա հողամասը, համաձայն 18.10.2018թ. ՀՀ կառավարության  թիվ 1171-Ա որոշման, որպես պետական սեփականություն, ամրացվել է Հայաստանի Հանրապետության Վայոց ձորի մարզպետարանին: 

Ուստի, նպատակահարմար եմ համարում հավելյալ 0.13 հա մակերեսով հողամասը նույնպես, որպես պետական սեփականություն, ամրացնել Հայաստանի Հանրապետության Վայոց ձորի մարզպետարանին: 


	1.Առաջարկությունն ընդունվել է մասնակի:
2.Ընդունվել է ի գիտություն։
3.Առաջարկությունը չի ընդունվել 
4.Առաջարկությունն ընդունվել է:

1.Առաջարկությունն ընդունվել է մասնակի։
	1. Որոշման նախագծում կատարվել է համապատասխան փոփոխություն:
2. Հողամասերի մակերեսների տարբերությունը պայմանավորված է այն հանգամանքով, որ որպես հատուցում առաջարկվող ք.Եղեգնաձոր Վ.Զորավար 35/1 հասցեում գտնվող 0,169 հա  առանձնացված հողամասը /վկայական N 02072019-10-0006/  ունի սահմանափակումներ՝ կապված օգտագործման հետ, մասնավորապես՝ հողամասի ելքային մասով ամբողջ երկարությամբ անցնում է ճնշումային գազատար։ Ուստի, հաշվի առնելով առաջարկվող հողամասի սահմանափակումները, կողմերը փոխանակման ենթակա հողամասերը համարում են համարժեք։ 

3. Առաջարկությունը չի ընդունվել,քանի,որ նոր կառուցվող հիվանդանոցի համար տրամադրված հողամասը /1,0 հա/ արդեն ՀՀ կառավարության 2018 թվականի հոկտեմբերի 18-ի «Որպես նվիրատվություն հողամաս ընդունելու մասին» N 1171-Ա որոշմամբ ամրացված է ՀՀ Վայոց ձորի մարզպետարանին և անհրաժեշտ է  ամրացնել նաև փոխանակման արդյունքում ստացված 0,13հա  հողամասը.
4. Որոշման նախագծում կատարվել է համապատասխան լրացում:
1.Կատարվել է համապատասխան լրացումներ /հասցեներ, կադաստրային տվյալներ, հատակագծերի հիման վրա գրանցված վկայականների համարներ և այլն/:

Փոխանակվող հողամասի կադաստրային արժեքների նշման անհրաժեշտություն չկա,քանի,որ  հողամասերի մակերեսների տարբերությունը պայմանավորված է այն հանգամանքով, որ որպես հատուցում առաջարկվող ք.Եղեգնաձոր Վ.Զորավար 35/1 հասցեում գտնվող 0,169 հա  առանձնացված հողամասը /վկայական N 02072019-10-0006/  ունի սահմանափակումներ՝ կապված օգտագործման հետ, մասնավորապես՝ հողամասի ելքային մասով ամբողջ երկարությամբ անցնում է ճնշումային գազատար։ Ուստի, հաշվի առնելով առաջարկվող հողամասի սահմանափակումները, կողմերը փոխանակման ենթակա հողամասերը համարում են համարժեք։ 

* Ներկայացված առաջարկությունների արդյունքում որոշման նախագծի համարակալումը փոխվել է:


	ՀՀ արդարադատության նախարարություն
	1. «Հողամասերի փոխանակություն կազմակերպելու և հողամաս ամրացնելու մասին» Հայաստանի Հանրապետության կառավարության որոշման նախագծի (այսուհետ՝ նախագիծ) 3-րդ կետի «նախարարությանը» բառն անհրաժեշտ է փոխարինել «նախարարին» բառով՝ ելնելով Հայաստանի Հանրապետության կառավարության 2018 թվականի հունիսի 8-ի «Հայաստանի Հանրապետության կառավարության աշխատակարգը հաստատելու մասին» N 667-Լ որոշման դրույթներից:
2. Նախագծի 3-րդ կետի 1-ին ենթակետում անհրաժեշտ է հստակեցնել, թե հողամասերի փոխանակությունից հետո ինչ ժամկետում է էկոնոմիկայի նախարարը անհատույց օգտագործման պայմանագրի մեջ կատարելու համապատասխան փոփոխությունը: 

